
Ibinigay ang Buod sa Simpleng Wika na ito upang tumulong na maipaliwanag ang Patakaran sa Tulong Pinansiyal 
ng Cottage Health. Ibinubuod nito ang mga kinakailangan sa kwalipikasyon at nagbibigay ito ng impormasyon sa 
pakikipag-ugnayan para sa tulong.

Tulong sa Pagbabayad ng Iyong Bayarin
Buod sa Simpleng Wika at Abiso sa Pagpapalabas

Para sa mga Pagsasalin sa Espanyol, Tagalog, 
at Chinese 
Makakakuha ng mga pagsasalin ng Patakaran sa 
Tulong Pinansiyal, Aplikasyon para sa Patakaran sa 
Tulong Pinansiyal, at Buod sa Simpleng Wika na ito sa 
cottagehealth.org/FAP.

Mga Kinakailangan sa Kwalipikasyon at Iniaalok 
na Tulong 
Iniaalok ang tulong pinansiyal sa mga kwalipikadong 
pasyente na walang insurance at hindi sapat ang 
insurance. Ang kwalipikasyon para sa tulong pinansiyal 
ay nakabatay sa maraming salik:

• coverage ng insurance o iba pang mapagkukunan ng
bayad (kabilang ang mga claim sa personal na pinsala
sa katawan)

• kita ng pamilya bilang porsiyento ng mga alituntunin
sa Pederal na Antas ng Kahirapan

• laki ng pamilya.

Ang mga pasyente ay maaaring maging karapat-
dapat para sa pangkawanggawang pangangalaga o 
diskwento sa bayad para sa kanilang mga medikal na 
bayarin kung ang kita ng kanilang pamilya ay hindi 
lalampas sa 700 porsiyento ng Pederal na Antas ng 
Kahorapan para sa bahagi na out-of-pocket lamang. 

Kailangang ganap at maagap na sumunod ang 
mga pasyente sa proseso ng aplikasyon, kabilang 
ang pagsusumite ng mga ulat ng buwis, pahayag 
sa bangko at pay stub, pati sa pagkompleto ng 
proseso ng aplikasyon para sa lahat ng available na 
pagmumulan ng coverage at tulong.

Ang pasyente o sinumang taong nauugnay sa 
pangangalaga ng pasyente, kabilang ang kapamilya o 

provider, ay maaaring maghayag kailanman sa panahon 
ng pangangalaga ng pasyente na mayroon siyang mga 
alalahanin hinggil sa pananalapi. Pagkatapos, hihikayatin 
ang pasyente o responsableng partido na kumumpleto 
ng Aplikasyon para sa Tulong Pinansiyal.

Limitado lamang ang tulong pinansiyal sa 
pangangalagang medikal na ibinibigay sa mga ospital 
ng Cottage Health. Hindi sinasaklaw sa ilalim ng 
Patakaran sa Tulong Pinansiyal ang mga gastusing 
katulad ng para sa pagbiyahe, pagkain, tinutuluyan, 
matibay na medikal na kagamitan at mga reseta. 
Pananatilihin ng Cottage Health ang pagiging 
kumpidensyal at dignidad ng bawat pasyente, 
at ituturing bilang protektadong impormasyong 
pangkalusugan ang anumang impormasyong 
isusumite para sa pagsasaalang-alang sa tulong 
pinansiyal sa ilalim ng Batas sa Posibilidad ng Paglipat 
at Pananagutan sa Insurance sa Kalusugan (Health 
Insurance Portability and Accountability Act, HIPAA).

Kapag nag-apply o may nakabinbing aplikasyon ang 
isang pasyente para sa programa ng coverage sa 
kalusugan kasabay ng pag-apply niya para sa tulong 
pinansiyal o programa ng diskuwento sa bayad, 
hindi awtomatikong kasama sa isang aplikasyon ang 
kwalipikasyon sa isa pa.

Mga Halagang Karaniwang Sinisingil  
(Amounts Generally Billed, AGB)
Ang isang pasyenteng kwalipikado para sa tulong 
pinansiyal ay hindi sisingilin nang mas malaki para 
sa pangangalagang pang-emergency o medikal na 
kinakailangan kumpara sa mga halagang karaniwang 
sinisingil sa mga pasyenteng may coverage ng 
insurance para sa gayong pangangalaga.

http://cottagehealth.org/FAP


Kwalipikasyon para sa Iba Pang Coverage
Kung wala kang anumang coverage ng insurance 
sa kalusugan, maaaring kwalipikado ka para sa 
Medicare, Medi-Cal/Medicaid, Medi-Cal Presumptive, 
Mga Komprehensibong Serbisyo sa Komunidad 
(Comprehensive Community Services, CCS), Programa 
sa Malusog na Pamilya (Healthy Families Program), 
insurance sa pamamagitan ng Covered California, 
iba pang coverage sa kalusugan na pinopondohan 
ng estado o county, o tulong pinansiyal. Maaaring 
tumulong ang tagapayo sa pagpapatala sa Cottage 
Health sa mga aplikasyon para sa coverage at maaari 
silang magbigay ng impormasyon sa pakikipag-ugnayan 
para sa mga lokal na programa sa legal na tulong para sa 
consumer. Maaaring makipag-ugnayan sa mga tagapayo 
sa pagpapatala sa 805-569-7410 o 805-879-8963,  
mula 8 a.m.-6 p.m., Lunes-Biyernes. Maaari mo ring 
bisitahin ang website ng Health Consumer Alliance 
sa healthconsumer.org para makakuha ng higit pang 
impormasyon sa mga organisasyong tutulong sa iyo na 
maunawaan ang proseso ng paniningil at pagbabayad.

Programa sa Reklamo sa Bayarin sa Ospital 
(Hospital Bill Complaint Program)
Ang Programa sa Reklamo sa Bayarin sa Ospital ay 
isang programang pang-estado, na sinusuri ang mga 
desisyon ng ospital tungkol sa kung kwalipikado ka para 
sa tulong sa pagbabayad ng iyong bayarin sa ospital. 
Kung naniniwala kang mali ang pagtanggi sa iyo sa 
tulong pinansiyal, maaari kang maghain ng reklamo sa 
Programa sa Reklamo sa Bayarin sa Ospital. Magpunta sa 
HospitalBillComplaintProgram.hcai.ca.gov para sa higit 
pang impormasyon para magpasa ng reklamo.

Tulong sa Pagbabayad ng Iyong Bayarin
May mga libreng organisasyon para sa pangangalaga 
sa consumer na tutulong sa iyo na maunawaan 
ang proseso ng pagbabayad at bayarin. Puwede 
mong tawagan ang Health Consumer Alliance sa 
888-804-3536 o bisitahin ang healthconsumer.org
para sa higit pang impormasyon.

Mga Pagtantiya ng Gastos sa Pangangalaga at 
Mga Serbisyong Maaring Bilhin
Para makakuha ng mga pagtantiya para sa mga 
serbisyo, at aming mga listahan ng mga serbisyong 
maaaring bilhin, pakibisita ang website na ito: 
cottagehealth.org/billing/cost-of-care-estimates

Paano Mag-apply
Upang humiling ng libreng kopya ng Aplikasyon at 
Patakaran sa Tulong Pinansiyal ng Cottage Health, 
mangyaring tumawag, mag-email, magpadala ng mail, 
o bumisita sa amin:

• Online: cottagehealth.org/FAP para sa pag-download 
at pag-print

• MyChart: Kompletuhin at isumite ang iyong aplikasyon 
at dokumentasyon sa pamamagitan ng MyChart

• Telepono: Tanggapan para sa Negosyo (Business 
Office) ng Cottage Health sa 805-695-2518 mula
8 a.m.-6 pm., Lunes-Biyernes

• Email: cottagebilling@sbch.org

• Mail: Cottage Health, Attention: Financial Assistance 
Program, P.O. Box 689, Santa Barbara, CA 93102

• Sa Personal: Saanmang lokasyon ng Cottage Health 
Hospital o sa Tanggapan para sa Negosyo:

» Santa Barbara Cottage Hospital, 400 W. Pueblo St., 
Santa Barbara, CA 93105 | 805-682-7111 ext. 53692

» Goleta Valley Cottage Hospital, 351 S. Patterson Ave., 
Santa Barbara, CA 93111 | 805-967-3411 ext. 66484

» Santa Ynez Valley Cottage Hospital, 2050 Viborg 
Rd., Solvang, CA 93117 | 805-688-6431 ext. 74800

» Cottage Health Business Office, 7410 Hollister Ave., 
Goleta, CA 93117 | Oras ng opisina 8 a.m.-4 p.m., 
Lunes-Biyernes
Nag-aalok ang Tanggapan para sa Negosyo ng 
Cottage Health ng tulong sa pagkompleto ng 
Aplikasyon para sa Tulong Pinansiyal sa mga oras na 
8 a.m.-4 p.m. tuwing Lunes hanggang Biyernes. 
Maaari ka ring tumawag sa 805-879-8963 upang 
mag-iskedyul ng appointment.

Higit na Tulong
Kung mayroon kang kapansanan at kailangan mong ma-
access ang impormasyon sa isang alternatibong paraan 
o kailangan mo ng tulong sa pagsagot ng Aplikasyon
para sa Tulong Pinansiyal mula 8 a.m.-4 p.m. tuwing
Lunes hanggang Biyernes. Maaari ka ring tumawag sa
805-879-8963 upang mag-iskedyul ng appointment.

